
na nia meefucu

mo botngonu na moso la nanta’ca ta cou ci mocmo tola ‘oengha to
h’oehamvato, maino nia takupuyans, ya’aezuons, taivuyans, ho ina nia
sayuc’u, isi cu aceha peela cohivi maitan’e zou nia masisia, at’inghi > mo
coni ‘ola ‘oengha ho o’te ahta cohivi nia a’amta cuma ho nia yanenu ? ‘a
eno ‘ola yainca meefucu.

pano MOso nana yonne iskiana ci mamespingi, moso nana cocapo ho
tibkobkocu no ehti no lauya ho to’seni no ceoa, mainci pano nana meefucu
cimo yono ceoa ho atfunga tasucia na isi toai ci lauya, isi nana ta’sona no
mamespingi ho isi akoeva no tutpata no meefucu, micu nana ’aoko
mMoo0zoyw ho mici eoho’s, uk’a cimo nana’so ahtu tmala. micu nana
mozu yu’sipeohs na mamespingi, ho tesi cu tutputa no meefucu, isi nana
teeskukuyungveni, mo nana yukaci no meefucu na mamespingi, ho
miebocu na meefucu, ma tesi iachia cocvi, hocu poesih’a na mamespingi,
micu nana eno meelu toekameosu ho isi poesih’a, ‘aokasi peobanga ho o‘te
ahta ticuna, isi nana ataveia hcoceuni no poeave.

pano moso cu nana ngangho’a ci mamespingi, mosoc’o noachi no

emoo, ihe nana usa ho tutuputa no meefucu, mo nana tibkobkocu no ehti no

ma’e’evi homo mino ceons, ntesi la akoeva no humi hoci la
meelu toekameosu ho yuovei. ho mohcu yayo na oko no mamesipngi hocu
saasmoyusky, la nana asngucu fiho hola e’ohs, 0si cu nana la yainca no
inosi: " te ko la miikikieingi, hoci ko la baito no mo yaa ezoyua, aeno
ic’o "o ohto ei’mii. |

osicu nana la eusvata no inosi ho moso la baito no ezoys. mohcu nana
eno akoyu no mici pkaako - mohcu maica ho toekameosu toemaine’e, ho
mo emo’unu maica mio ¢’0 nana mino ohsila mia ci ceons, ho ihe nana aitti
na osila tibkobkoca ci ma’e’evi, micu nana ala kaahkamnua na muevahisi,
ohe nana ucia peobanga no meefucu, o’a ihe ahta ticuna.

mohcu eno suc’ha no nia emoohe, mo nana ahoi yono ciengona no hifi

ho eabxhs, ko’ko ohe cu osnia cohivi no nia *oahngusi.

